
Lénda: Rekomandim pér rishikimin e propozimit té hartés sé re gjygésore,
duke garantuar aksesin né drejtési té qytetaréve né kuadér té sé
drejtés pér njé proces té rregullt ligjor

KESHILLIT TE LARTE GJYQESOR
Tirané

MINISTRISE SE DREJTESISE
Tirané

Té nderuar,

Né funksion té ushtrimit t¢ kompetencave kushtetuese dhe ligjore, pér mbrojtjen e
té drejtave, lirive dhe interesave té ligjshme té shtetasve nga veprimet apo
mosveprimet e organeve té administratés publike, institucioni i Avokatit té
Popullit ka ndjekur me shumé vémendje diskutimet dhe debatet publike mbi
propozimin e hartés sé re gjygésore nga Késhilli i Larté Gjygésor dhe Ministria e
Drejtésisé. Nisur nga ndjeshméria e vecanté e késaj céshtjeje, por njékohésisht
edhe nga ankesat e paragitura nga qytetarét né institucion, sidomos ata gé u
pérkasin grupeve vulnerabél, éshté filluar hetimi i rastit me iniciativé.

Késhilli i Larté Gjygésor ka pérgatitur dhe prezantuar né muajin shtator 2021 njé
Propozim Raport Vlerésimi mbi hartén e re gjygésore! té hartuar nga grupi i
punés i ngritur pér kété géllim. Materiali éshté rezultat i njé pune té thelluar dhe
voluminoze.

Né vijim, ky organ né bashképunim me Ministriné e Drejtésisé organizoi njé cikél
prej 8 takimesh konsultative gjaté periudhés janar — mars 2022 me grupet e
interesit qé ushtrojné veprimtariné e tyre né juridiksionet e gjykatave té apelit,
pérfagésues nga dhomat vendore té avokatisé, pérfagésues nga Prokuroria e
Pérgjithshme, gjyqtaré dhe népunés civil gjyqésoré, pérfagésues té shogérisé
civile etj, né disa prej té cilave kané marré pjesé edhe pérfagésues nga institucioni
I Avokatit té& Popullit. Gjithsesi, pavarésisht kétyre pérpjekjeve pér té& mbledhur
opinionet, sugjerimet e rekomandimet e grupeve té interesit, vlerésojmé se ky
proces duhet té kishte filluar mé herét, duke garantuar mundési dégjimi dhe
reflektimi qé né fazén fillestare té ideimit té késaj harte.

Sipas dispozitave té ligjit nr.98/2016% “Pér organizimin e pushtetit gjygésor
né Republikén e Shqipérisé”, riorganizimi i rretheve gjyqgésore éshté njé proces, i
cili duhet té kryhet ¢cdo 5 vjet. Institucionet kompetente pér kété proces jané
Késhilli i Larté Gjyqgésor dhe Ministria e Drejtésisé. Mé pas, projektpropozimi
duhet té& miratohet nga Késhilli i Ministrave, i cili duhet té japé zgjidhje edhe pér
céshtje té tjera si kostot financiare gé kané té béjné me godinat, kostot e ndértimit,
planifikimit, shérbimet mbéshtetése etj.

Sipas nenit 14 té ligjit nr.98/2016, kérkohet Q& procesi i rivlerésimit té
shpérndarijes sé rretheve gjygésore té béhet bazuar né 3 kritere:

a) garantimin e aksesit né drejtési, gé lidhet me aférsiné e individit me gjykatén;

! http://klgj.al/wp-content/uploads/2021/12/NJ%C3%8B-HART%C3%8B-E-RE-GJY Q%C3%8BSORE-
pdf

2 Neni 13 i ligjit:

“1. Keéshilli i Larté Gjygésor bén vlerésimin e organizimit té rretheve gjygésore dhe kompetencave
tokésore té gjykatave té paktén ¢cdo pesé vjet.

2. Né rast se nga vlerésimi rezulton se harta gjygésore né fugi nuk i pérmbush objektivat, parimet dhe
kriteret e parashikuara né nenet 14 dhe 15, té kétij ligji, Késhilli i Larté Gjygésor dhe Ministri i Drejtésisé
hartojné njé propozim té pérbashkét pér riorganizimin e rretheve gjygésore dhe kompetencave tokésore té
gjykatave.

3.Pérpara se té miratojné propozimin e pérbashkét, Késhilli i Larté Gjygésor dhe Ministri i Drejtésisé
marrin mendimin e Késhillit té Larté t& Prokurorisé, Prokurorit t& Pérgjithshém, Ministrit t¢ Financave
dhe késhillohen me palé té tjera té interesuara.

4. Procesi pér caktimin ose caktimi rishtas i rretheve gjygésore dhe i kompetencave tokésore té gjykatave
kryhet né ményré transparente, duke u bazuar né vlerésimin e ploté té situatés dhe duke marré né
konsideraté objektivat, parimet dhe kriteret e pércaktuara né nenet 14 dhe 15, té kétij ligji, dhe nevojén
pér vazhdimési té shérbimeve gjyqésore, transferimin e personelit dhe organizimin e logjistikés.

5. Propozimi i pérbashkét i Késhillit t& Larté Gjygésor dhe Ministrit té Drejtésisé pér hartén gjyqgésore i
pércillet pér miratim Késhillit té Ministrave nga Ministri i Drejtésisé.”



b) uljen e kostove, me géllim pérdorimin me efektshméri té burimeve publike;
c) rritjen e cilésisé dhe pérshtatshmérisé sé shérbimeve té ofruara.

Po késhtu, neni 15 i po kétij ligji parashikon parimet dhe kriteret pér pércaktimin
e kompetencave tokésore:

“1. Territori i Republikés sé Shqipérisé ndahet né rrethe gjygésore, qé éshté
njésia ku funksionon njé gjykaté e shkallés sé paré me juridiksion té pérgjithshém.
Njé rreth gjygésor mund té mbulojé njé ose mé shumé njési té pushtetit vendor.

2. Gjykatat me juridiksion té pérgjithshém té apelit dhe gjykatat e posagcme i
shtrijné kompetencat e tyre tokésore mbi té paktén dy rrethe gjygésore.

3. Rrethet gjygésore dhe kompetencat tokésore té gjykatave caktohen duke marré
parasysh, né ményré té njéjté dhe té pérshtatshme, kriteret e méposhtme:

a) ndarjen administrative territoriale té vendit, zhvillimin demografik, numrin e
banoréve né raport me numrin e gjykatave, zhvillimin ekonomik, infrastrukturén
rrugore dhe kushtet e transportit pér né gjykata dhe midis gjykatave, si dhe
karakteristikat gjeografike;

b) ngarkesén né gjykata, né lidhje me ¢éshtjet e ardhura, té pérfunduara dhe né
shqyrtim, eficencén e gjykatave dhe gjyqgtaréve né dhénien e drejtésisé, burimet
njerézore né dispozicion, vendndodhjen dhe pérmasat e institucioneve té
ekzekutimit té vendimeve penale.

4. Me qéllim rritjen e eficiencés dhe pér té siguruar specializimin né gjykata,
numri minimal i gjygtaréve do té jeté:

a) gjykata e shkallés sé paré me juridiksion té pérgjithshém dhe administrativ, sé
paku shtaté gjyqtaré;

b) gjykata e apelit me juridiksion té pérgjithshém dhe administrativ, sé paku
dhjeté gjyqtaré;

C) gjykatat e posagcme pér gjykimin e veprave penale té korrupsionit dhe krimit té
organizuar té shkallés sé paré pérbéhen nga sé paku 16 gjyqtareé;

¢) gjykatat e posagcme pér gjykimin e veprave penale té korrupsionit dhe krimit té
organizuar té apelit pérbéhen nga sé paku 11 gjyqtaré.

5. Secili gjygtar gé ushtron funksionin né gjykata me juridiksion té pérgjithshém
ose né gjykata administrative duhet té keté njé numér mesatar té céshtjeve
gjygésore né vit, jo mé té ulét se mesatarja e ¢éshtjeve gjygésore pér gjyqtar né
vit né té njéjtén shkallé gjykimi, né tri vitet e fundit. ”



Né propozimin e fundit t&¢ miratuar nga KLGJ éshté parashikuar:

» Nga 22 Gjykata té Shkallés sé Paré (me juridiksion té pérgjithshém) té
ngelen 13;

» Nga 6 Gjykata Administrative té Shkallés sé Paré té ngelen 2;

» Nga 6 Gjykata Apeli né gjithé Shqipériné té ngelet vetém njé né Tirané.

Né ankesat e paragitura né Institucionin e Avokatit té Popullit, nga gytetarét jané
parashtruar njé numér jo i vogél shgetésimesh, ndér té cilat mund té pérmenden
se:

“Ngritja e gjvkatave sa mé afér popullsisé éshté béré mé géllim ardhjen né
ndihmé té gytetaréve, jo pérgendrimin e tyre larg vendbanimeve;

Pérgendrimi i njé gjykaté té vetme Apeli né Tirané éshté barré e shtuar pér palét,
pér arsye se pagesa e shérbimeve avokatore do té rritet ndjeshém, pér shkakun e
shpenzimeve pér vajtje-ardhje e akomodim, gé réndon né ekonomité familjare té
gytetaréve;

Duke gené se aktualisht, né gjykatat e apelit po béhet delegimi i gjyqgtaréve nga
njé gjykaté né tjetrén, pér shkak té numrit té ulét té gjyqtaréve né dispozicion,
gytetarét ngrené dyshimin se mos ndoshta kéto shpenzime kérkohen té kalojné
nga shteti tek ata;

Kjo nismé do té béjé mé té véshtiré marrjen e drejtésisé nga qytetarét, té cilét do
té sfiliten deri sa té ndahen nga jeta e nuk do té mund té kené mbaruar proceset

gjyqgésore;

Pér kété arsye, éshté e domosdoshme gé gjykatat e apeleve té plotésohen sa mé
shpejt me personelin e nevojshém. ”

Gjithashtu, pér t’u evidentuar shté fakti se nga inspektimet e kryera nga grupet e
punés sé institucionit té Avokatit té Popullit né disa Institucione té Ekzekutimit té
Vendimeve Penale, si nga té paraburgosurit/dénuarit, po ashtu edhe nga stafi
administrativ jané ngritur shqgetésime lidhur me projektin e hartés sé re té
shpérndarjes sé gjykatave, sipas sé cilés gjykatat e apelit do té shkrihen dhe do té
ngelet vetém Gjykata e Apelit Tirané.

Sipas tyre, ky proces nése do té ndodhé, do té sillte véshtirési t¢ médha
organizative dhe ngarkesé né buxhet, pasi gjaté vitit kryhen njé numér i
konsiderueshém shogérimesh té té burgosurve me automjete jashté IEVP-ve pér
né Gjykatat e Apelit dhe kjo shifér do té ishte mé e madhe nése numri i
gjyqgtaréve do té ishte i plotésuar. Nése do té jeté vetém njé gjykaté apeli, pér
shkak té burimeve njerézore té kufizuara por edhe mjeteve né dispozicion,
véshtirésité do té jené edhe mé té shumta pér kété kategori personash, por edhe té
shérbimeve té kryera nga policia e burgjeve.



Né Raportin e Vleresimit t&¢ KLGJ-sé, ndér té tjera, pérmendet se do té vijné né
ndihmé té zbatimit té kétij projekti infrastruktura e pérmirésuar dhe pérdorimi mé
i miré i teknologjisé sé komunikimit, sikurse éshté pérdorimi i telekonferencés.

Né njé kohé, kur edhe pse éshté me shumé réndési pérfshirja e njé treguesi pér
kohén e nevojshme té udhétimit té qytetaréve pér né gjykaté, duke pérdorur
transportin publik, pavarésisht se Grupi i Punés i ka kérkuar té dhéna Autoritetit
Rrugor Kombétar, pas leximit me kujdes té materialit t& prezantuar, evidentohet
se nuk ka té dhéna té disponueshme.

Duhet té evidentojmé faktin se mjetet dhe llojet e transportit publik né Shqipéri
nuk jané té zhvilluara si né vendet e tjera evropiane, duke shtuar kétu edhe rritjen
e ¢mimit té karburantit dhe shtrenjtimin e kostove té udhétimit, té cilét jané
faktoré gé do té ndikojné né kufizimin e transportit né té ardhmen dhe né rritjen e
kostove pér pérballimin e shpenzimeve gjyqgésore.

Pavarésisht se mendohet gé zhvillimi i seancave gjygésore me video éshté njé
faktor tjetér i cili mund té ndikojé né nevojén pér aférsi fizike me gjykatat dhe do
té ulé késhtu nevojén pér té transportuar té burgosurit nga dhe pér né gjykaté,
mjafton vetém té pérmendim sesa té papérgatitur u gjetém né vitin 2020 e né
vijim, gjaté kohézgjatjes sé pandemisé, pér té pérdorur né té gjitha institucionet
teknologjiné e informacionit. Pa pérmendur pamundésiné reale té qytetaréve té
tjeré pér té aksesuar né kété teknologji, pér shkak té véshtirésive ekonomike,
sikurse jané grupet e margjinalizuara, pensionistét etj.

Avokati i Popullit vleréson se ky propozim nuk e pérmiréson aspak aksesin né
drejtési, por pérkundrazi e cenon kété parim, duke passjellé:

- shkeljen e parimit té aksesit né drejtési;
- rritjen e kostove pér qytetarét;

- cilésiné dhe pérshtatshmériné joadekuate té shérbimeve té ofruara.

-Cenimi i aksesit né drejtési dhe largésia e gjykatave

Shteti duhet t'i garantojé c¢cdo individi akses né drejtési, kohé dhe burime
financiare pér t'u dégjuar dhe pérfagésuar. Sipas kétij propozimi mbyllen 9
gjykata né shkallé té paré (me juridiksion té pérgjithshém), ndryshimi mé drastik
né kéto 30 vite né té gjithé rajonin.

Sipas té dhénave krahasuese té publikuara nga Komisioni Evropian i Késhillit té
Evropés pér efikasitetin e drejtésisé (CEPEJ) né lidhje me sistemet gjygésore té
shteteve anétare té Késhillit t¢ Evropés, numri i gjykatave pér 100,000 banoré
éshté tashmé nén mesataren evropiane. Ky numér pér Shqipériné ishte aférsisht
1.3 né 2018, ndérsa mesatarja evropiane éshté aférsisht 1.5. Nése do té miratohet

propozimi, ky indikator do té pérkegésohej nga ana tjetér, referuar Raport
Progresit pér Shqipériné pér vitin 2021, né vitin 2020 té dhénat tregojné té njéjtén
situaté kur béhet fjalé pér numrin e gjyqtaréve pér 100,000 banoré. Ky numér
éshté aférsisht 11, ndjeshém mé i ulét se mesatarja evropiane prej 21 gjyqgtarésh
pér 100,000 banoré3. Prandaj, mbyllja e kétyre gjykatave né kuadér té késaj harte
té propozuar, vetém sa ul numrin e gjykatave dhe gjyqgtaréve pér 100,000 banoré.

Garantimi i aksesit né drejtési lidhet me aférsiné e individit me gjykatén: mbyllja
e gjykatave éshté njé proces gé ka ndodhur mé paré né vende té tjera, pérfshiré
Shqipéring, por é&shté zbatuar kriteri i mésipérm, pasi ka pasur zhvillime
infrastrukturore dhe zhvendosje té popullsisé gjaté viteve.

Vlen té theksohet se Grupi i Punés ka pérllogaritur se ka matur aférsiné e individit
me gjykatén né bazé té aplikacionit "Google map" gé nuk rezulton pér shkak té
infrastrukturés shumé efikas dhe i sakté né Shqipéri. Pavarésisht késaj, koha qé
do t'l duhet njé individi éshté mesatarisht nga 2 oré e 30 minuta deri né 3 oré dhe
30 minuta, pérkatésisht vetém pér gjykatat e shkallés sé paré.

Duke mbyllur plotésisht 5 gjykata aktuale té apelit dhe duke 1éné vetém Gjykatén
e Apelit Tirané, qytetarét duhet té shkojné né kété gjykaté me njé distancé gé
varion né kohé udhétimi nga 2.5 oré deri né maksimum 5 oré. Pra, njé individi gé
jeton afér kufijve do t'i duhen, sipas KLGJ-sé (bazuar né aplikimet e pérdorura né
SHBA dhe BE), 5 oré kohé transporti pér té ardhur dhe 5 oré pér t'u kthyer, pra
vetém 10 oré udhétim, pér té ndjekur njé proces gjygésor. Ky propozim nuk
pérmiréson aksesin né drejtési, pra aférsiné e individit me gjykatén, por
pérkundrazi e shkel kété parim.

-Rritje e kostove

Ky projekt shogérohet me rritjen e konsiderueshme té kostove, si pér qytetarét, po
ashtu edhe pér buxhetin e shtetit. Problemi kryesor i projektit éshté se i mungon
njé studim fizibiliteti si dhe njé planifikim pér kohén e vendosjes dhe zbatimit té
tij né praktiké.

Pérgendrimi i gjykatave dhe prokurorive, do té kérkojé ndértesa dhe personel
ndihmés/mbéshtetés mé té médha pér to, késhtu do té kérkohet njé studim
fizibiliteti gé nuk gjendet né materialin e KLGJ-sé (d.m.th. rritja e kostove pér
buxhetin e shtetit, taksat e qytetaréve dhe jo reduktimi i tyre; pérdorimi joefikas i
sistemit té burgjeve, etj.)

-Cilésia dhe pérshtatshméria e shérbimeve té ofruara nuk rritet

3 Sipas Raport Progresit pér Shqipériné pér vitin 2021, né vitin 2020, Shqipéria ka pasur 307 gjyqgtaré me
kohé té ploté (10.8 pér 100,000 banoré) dhe 300 prokuroré me kohé té ploté (10.5 pér 100,000 banorg).
Sipas Komisionit Europian pér Eficencén né Drejtési (CEPEJ), mesataret europiane jané 21 gjyqtaré/12
prokuroré pér 100,000 banorg. (fage 21 e Raportit)

Pér mé tepér, shih linkun:

https://ec.europa.eu/neighbourhood-enlargement/albania-report-2021_en



https://ec.europa.eu/neighbourhood-enlargement/albania-report-2021_en

Pér té analizuar kété kriter themelor bazuar né té dhénat aktuale statistikore, njé
individi i nevojiten 3-6 muaj pér té pérfunduar njé proces né Shkallén e Paré né
rrethet Puké, Shkodér, Pogradec, Korcé, Vloré dhe 6-10 muaj né Gjykatén e
Apelit.

Pér shkak t& numrit shumé té larté té céshtjeve né Gjykatén e Apelit Tirané dhe
Gjykatén e Apelit Administrativ®, sot u duhen 3-4 vite né Apel dhe jo mé pak se 7
vite né Gjykatén e Larté.

Nése do té pranohet propozimi pér mbylljen e gjykatave té apelit, atéheré té
paktén individét e 5 rretheve té tjera do t'i bashkohen fatkeqésisé sé atyre té
garkut té Tiranés qé do té duhet té presin té paktén 3-5 vjet pér proceset
gjygésore, sepse gjyqtarét e Gjykatés Kombétare té Apelit (e vetmja e propozuar
né shkallé vendi) do t'i trajtojné ¢éshtjet e tyre si ¢céshtje né pritje.

-Krahasimi me vendet e tjera

Pérvec Kosovés, e cila ka njé sipérfage dhe popullsi shumé mé té vogél se
Shqipéria, asnjé vend evropian nuk ka vetém njé Gjykaté té Apelit si¢ éshté
propozuar. Késhtu, Magedonia e Veriut ka 4 gjykata apeli; Sllovenia ka 4 gjykata
apeli; Federata e Bosnjés dhe Hercegovinés ka 16 gjykata kantonesh, té cilat
shqyrtojné apelet e gjykatave té shkallés sé paré; né Kroaci 15 gjykatat e kontesé
shqgyrtojné apelet nga gjykatat bashkiake té shkallés sé paré. Lituania ka 5 gjykata
apeli; Sllovakia ka njé sistem gjygésor me tre shkallé, me 8 gjykata apeli. Por
edhe veté Danimarka si shtet i zhvilluar ka njé sistem gjygésor me tre shkallg, me
2 gjykata apeli®.

Mé tej, vihet re se studimi i kryer nga KLGJ éshté bazuar kryesisht né modelin
danez té organizimit té drejtésisé. Duhet theksuar fakti se realiteti i Shqipérisé
dhe ai i Danimarkés nuk jané té ngjashém né kété drejtim, kjo lidhet me disa
faktoré si realiteti social dhe ekonomik, efektiviteti i sistemit té drejtésisé dhe i
sistemit administrativ etj. Pér té béré njé vlerésim té drejté dhe té duhur té
shpérndarjes sé gjykatave pér 100 000 banoré, nevojitet njé studim i numrit té
céshtjeve pér 100 000 banoré.

Sipas raportit, né Danimarké, né vitin 2007, u vendos gé t&¢ mos eleminoheshin
ndértesat e gjykatave, nése koha e udhétimit e tejkalonte aférsisht 1 oré (por, disa

4 Sipas Raport Progresit pér Shqipériné pér vitin 2021, njé ndér gjykatat me nivelin mé té larté té céshtjeve
té prapambetura éshté Gjykata Administrative e Apelit. Kjo e fundit ka 15 178 ¢éshtje nga té cilat 7 463
jané mé té vjetra se dy vite. Ndérsa norma e evadimit éshté 37%.

Pér mé tepér, shih linkun:

https://ec.europa.eu/neighbourhood-enlargement/albania-report-2021_en

5 Raporti i Vlerésimit i KLGJ-sé.
http://klgj.al/wp-content/uploads/2021/12/NJ%C3%8B-HART%C3%8B-E-RE-GJY Q% C3%8BSORE-
pdf

prej kétyre gjykatave u béné degé té gjykatave té tjera). Cdo gjykaté apeli ka tre
vendndodhje dytésore té gjykatés.

Asnjé nga vendet europiane me sipérfage dhe popullsi té ngjashme me
Shqipéring, nuk ka vetém njé Gjykaté Apeli, sikurse éshté propozuar dhe se
modelet qé kemi prodhuar né kéto 30 vite me njé Gjykaté Apeli (ajo e viteve
1993-1994 dhe Gjykata Administrative e Apelit) pér hir té sé vértetés kané
rezultuar té pasuksesshme.

Cmojmé se, harta e re e Gjygésorit nuk éshté projektuar me géllimin pér té
siguruar ofrimin e aksesit adekuat té qytetaréve né gjykata, por pér té adresuar
numrin e ulét té gjygtaréve gé jané aktualisht né sistemin e drejtésisé.

Ajo gé mbetet tepér shgetésuese dhe né konsideraté té vecanté té Avokatit té
Popullit jané shtresat me té ardhura té pamjaftueshme, té cilat pérbéjné njé numér
té konsiderueshém té popullsisé shqgiptare (Té dhénat tregojné gé megjithése
varféria relative ka ardhur né ulje té pakonsiderueshme nga 23.7 (né vitet 2017-
2018 1) né 23.4 né vitin 2018, pérgindja e popullatés gé jané né rrezik varférie
ose jetojné me té ardhura shumé té uléta éshté 49%, gé do té thoté se pothuajse
gjysma e popullsisé jetojné né kushte shumé té véshtira ekonomike®).

Vendimi i Késhillit té Larté Gjygésor nr.211, daté 10/06/2022 “Pér miratimin e
raportit vlerésues dhe propozimit té grupit ndérinstitucional té punés mbi
riorganizimin e rretheve gjygésore dhe kompetencave tokésore té gjykatave”
pérbén njé shkelje dhe kufizim té té drejtave, sepse do té shkaktojé mungesé
aksesi né drejtési edhe pér viktimat e dhunés me bazé gjinore, viktimat e
trafikimit té génieve njerézore dhe viktimat nga veprat penale té ngacmimit
seksual, marrédhénieve seksuale me dhuné me té rritur e té mitur.

AWEN — Rrjeti i Fugizimit t&¢ Gruas né Shqipéri’, si dhe organizata té tjera
jofitimprurése té cilat punojné pér té drejtat e vajzave dhe grave né té gjithé
vendin, kané adresuar shgetésimet e tyre si né KLGJ, po ashtu edhe né media, sa i
pérket aksesit né drejtési té kategorisé sé grave dhe viktimave té dhunés.

Késhtu, sipas propozimit pér “Hartén e re gjyqésore” sistemi i MKR-sé i
vendosur né bashkité e vendit si njé reagim i koordinuar ndaj dhunés me bazé
gjinore/dhunés né familje, do té hasé véshtirési né funksionimin normal, pér té
cilin éshté advokuar dhe lobuar prej shumé vitesh gé té ngrihet e té jeté
funksional né cdo bashki té vendit. Té mbijetuarat/it e dhunés duhet té lejohen té
paragesin ankesa, kérkesa, si edhe té dégjohen e té pérfagésohen né bashkité ku
ato jetojné dhe punojné, pasi kjo éshté njé e drejté gé iu jepet nga ligj nr.121/2016
“Pér Shérbimet e Kujdesit Shogéror né Republikén e Shqipérise”.

6 UN Country Report for Albania, 2020.
https://www.avokatipopullit.gov.al/media/manager/éebsite/reports/Minimumi%20jetik%200k.pdf
7 https://www.zeriamerikes.com/a/6617479.html



Afatet e pérpilimit té kérkesave pér léshimin e urdhrit paraprak té mbrojtjes,
urdhrit pér masat paraprake té mbrotjes sé menjéhershme deri né gjykim variojné
nga 24-48 oré dhe viktimat lajmérohen me telefon nga gjykata. Pér kété arsye,
mendojmé se njé riorganizim i tillé i sistemit gjygésor, do té ¢ojé né Iéshimin e
vendimeve pa praniné e paléve gjykuese né proges, né rastin mé té miré vetém me
praniné e dhunuesit.

Né kété propozim nuk ka detaje né terma konkreté dhe nuk jané parashikuar té
gjitha kostot gé nevojiten deri né momentin e paragitjes né gjykaté pér té fituar té
drejtat e viktimés sé dhunés né familje, me géllim rehabilitimin dhe eleminimin e
dhunés sipas legjislacionit vendas dhe konventave ndérkombétare.

Propozimi pér té ndryshuar hartén e sistemit té drejtésisé, né vlerésimin toné do té
rrisé kostot e viktimave té dhunés me bazé gjinore/dhunés né familje, pérfshiré
kétu fémijét, viktimave té dhunés me bazé gjinore, familjeve né nevojé/gendrave
rezidenciale pér viktimat e dhunés né familje dhe PAK. Po ashtu, kostot do té
rriten edhe pér OJF-té té cilat punojné dhe jané né mbrojtje té viktimave té
dhunés né familje, si dhe financohen kryesisht nga donatoré ndérkombétaré, pér
arritjen e géllimit té tyre, pasi e kané té mirépércaktuar ¢do shpenzim buxhetor.

Njékohésisht, duke paré zbatimin e ligjit nr.111/2017 “Pér ndihmén juridike té
garantuar nga shteti”, 1 Cili ka paraqitur véshtirési té dukshme né pérfitimin e
ndihmés juridike dytésore, si pasojé e moszbatimit té vendimeve gjygésore nga
ana e dhomave vendore té avokatisé, por edhe nga ulja e buxhetit pér ndihmén
juridike, jemi té mendimit se me njé harté té re gjygésore kéto problematika do té
thellohen, duke mohuar drejtésiné pér kéto kategori.

Parimi i aksesit né drejtési dhe réndésia e tij

E drejta e gjykimit brenda njé afati té arsyeshém ligjor éshté njé ndér té drejtat
themelore té qytetaréve. Pér kété arsye, e drejta e gjykimit brenda njé afati té
arsyeshém nuk éshté dhe nuk duhet té mbetet njé e drejté apo garanci deklarative,
por éshté standard kushtetues, i garantuar dhe sanksionuar né aktet gé pércaktojné
té drejtat dhe lirité themelore té njeriut, si né nivel ndérkombétar (neni 6 i
Konventés Evropiane pér té Drejtat e Njeriut), ashtu edhe né té drejtén e
brendshme (neni 42 i Kushtetutés sé Republikés sé Shqipérisé®). Mosgjykimi i
céshtjes gjyqgésore brenda njé afati té arsyeshém, jo vetém cenon té drejtén e
ankuesit pér njé proces té rregullt ligjor, por pér mé tepér, zvarrit eventualisht
pérfitimet.

8 Né nenin 42 té Kushtetutés parashikohet se:

1. Liria, prona dhe té drejtat e njohura me Kushtetuté dhe me ligj nuk mund té cenohen pa njé proces té
rregullt ligjor.

2. Kushdo, pér mbrojtjen e té drejtave, té lirive dhe té interesave té tij kushtetues dhe ligjoré, ose né rastin
e akuzave té ngritura kundér tij, ka té drejtén e njé gjykimi té drejté dhe publik brenda njé afati té
arsyeshém nga njé gjykaté e pavarur dhe e paanshme e caktuar me ligj.



Ndryshimet e vitit 2017 né Kodin e Procedurés Civile synojné té rrisin garanciné
pér gjykime mé efektive, reduktimin e zvarritjes sé procesit gjyqésor dhe afatet gé
duhet té pérmbushen gjaté gjykimit té njé ¢éshtjeje.

E drejta e aksesit né drejtési éshté parimi kushtetues me ané té té cilit garantohet
ushtrimi i té drejtave dhe lirive themelore té njeriut, njé kusht esencial pér
ekzistencén e shtetit té sé drejtés, gé udhéheq organizimin dhe funksionimin e
drejtésisé né vend. Me aksesin e liré né gjykaté, kuptohet njé e drejté publike, e
cila i jep titullarit té saj garanciné ligjore qé té drejtohet pér té kérkuar mbrojtjen e
shtetit, duke detyruar organet gjygésore kompetente té prononcohen mbi
pretendimet e tij.

Gjykata Kushtetuese ka vlerésuar se té drejtat e paléve pér té gené té pranishme
dhe pér t’'u mbrojtur e pér t’'u dégjuar n€ procesin gjyqésor jané aspekte té
réndésishme té procesit té rregullt, né kuptimin kushtetues. Né nenin 42/2 té
Kushtetutés parashikohet se kushdo, pér mbrojtjen e té drejtave, té lirive dhe
interesave té tij kushtetuese dhe ligjore ose né rastin e akuzave té ngritura kundér
tij, ka té drejtén e njé gjykimi té drejté dhe publik brenda njé afati té arsyeshém
nga njé gjykaté e pavarur dhe e paanshme e caktuar me ligj.

Kjo dispozité sanksionon té drejtén pér gjykim, ku e drejta e aksesit, gé éshté e
drejta pér té véné né lévizje gjykatén, pérbén njé aspekt té saj. E drejta e aksesit u
garanton subjekteve t€ cenuara té drejtén t’i drejtohen njé gjykate, e cila do t’i
dégjojé pretendimet e tyre dhe do té shpallé njé vendim pas njé gjykimi té drejté
dhe publik. Gjykata ka vlerésuar vazhdimisht se administrimi i miré i drejtésisé
fillon me garancing€ qé nj€ individ t€ keté akses n€ gjykaté pér t’i siguruar atij té
gjitha aspektet e njé forme gjygésore té shqyrtimit té céshtjes. Kjo e drejté e
individit nuk pérfshin vetém té drejtén pér té filluar njé proces, por edhe té drejtén
pér té pasur, nga ana e gjykatés, njé zgjidhje pérfundimtare pér mosmarréveshjen
objekt gjykimi, pasi aksesi né gjykaté duhet té jeté substantiv dhe jo thjesht
formal. Né rast se mohohet kjo e drejté procesi konsiderohet i parregullt, sepse
aksesi né gjykaté éshté, para sé gjithash, njé kusht kryesor pér té realizuar
mbrojtjen e té drejtave té tjera té individit. Shteti i sé drejtés nuk mund té
konceptohet pa u njohur individéve t€ drejtén dhe mundésiné pér t’iu drejtuar
gjykatés.®

Aksesi né drejtési éshté konsideruar si element thelbésor i té drejtés pér njé
proces té rregullt ligjor. Shteti i sé drejtés nuk mund té konceptohet pa iu njohur
individéve té drejtén dhe mundésiné pér t’iu drejtuar gjykatés. Kjo e drejté éshté e
lidhur ngushté me nenin 6 t¢ KEDNJ, duke nénkuptuar jo vetém té drejtén e
individit pér t’iu drejtuar gjykatés, por edhe detyrimin e shtetit € t’ia garantojé
atij kété mundési.

Né procesin e rregullt ligjor, aksesi né drejtési duhet kuptuar si elementi parésor
pér ekzistencén e elementeve té tjeré té tij, si e drejta pér t’u dégjuar brenda njé

° Vendim i Gjykatés Kushtetuese nr.52, daté 14.11.2014. Vendimet e Gjykatés Kushtetuese nr. 17, daté
18.07.2008; nr. 5, daté 06.03.2009 dhe nr. 48, daté 24.09.2014.

afati té arsyeshém, nga njé gjykaté e pavarur dhe e paanshme. Nése gytetarit nuk i
garantohet e drejta pér t’iu drejtuar gjykatés, atéheré té drejtat e tjera nuk kané
kuptim dhe nuk mund té géndrojné pa té parén. Mohimi i t& drejtés pér t’iu
drejtuar gjykatés dhe pér té marré njé pérgjigje pérfundimtare prej saj pér
pretendimet e ngritura, pérbén cenim té sé drejtés themelore pér njé proces té
rregullt ligjor.

Gjykata Kushtetuese ka vlerésuar se normat dhe parimet kushtetuese, ku bén
pjesé edhe e drejta e individit pér njé proces té rregullt ligjor, pérbéjné bazén e
nocionit té dhénies sé drejtésisé. Administrimi i drejtésisé nga gjykata, gé ka né
themel té drejtén e personit pér té pasur njé arbitér té pavarur dhe té paanshém,
nénkupton shqyrtimin e njé céshtjeje gé éshté pérgatitur mé paré dhe dhénien e
njé vendimi pérfundimtar mbi t&°,

Gjaté shqgyrtimit, gjykata, né ushtrimin e funksioneve té saj, éshté e detyruar té
hetojé té gjitha rrethanat né ményré té ploté, né térési dhe né ményré objektive
dhe ta zgjidhé ¢éshtjen né themel. E drejta pér t’iu drejtuar gjykatés, me géllim
vendosjen né vend té njé té drejte té cenuar nga njé akt i pushtetit publik, ka pér
géllim kontrollin e kétyre té fundit pér respektimin e parimeve kushtetuese e
ligjore né funksion té realizimit té drejtésisé. Né njé shogéri demokratike e
drejta e individit pér t’'u dégjuar nga gjykata éshté njé garanci e
domosdoshme pér té respektuar té drejtat dhe lirité e tjera themelore té
shtetasve né njé shtet té sé drejtés.

Duke iu referuar edhe praktikés s&€ GJEDNJ-sé né lidhje me té drejtén pér t’iu
drejtuar gjykatés, si element pérbérés i sé drejtés pér njé proces té rregullt ligjor,
parashikuar né nenin 6/1 t¢ KEDNJ, éshté pranuar se vendimet e autoriteteve
administrative duhet t’i nénshtrohen kontrollit gjygésor té pajisur me juridiksion
té ploté, i cili duhet té sigurojé garancité e tjera té késaj Konvente.

GJEDNJ ka vlerésuar vazhdimisht se kjo e drejté éshté thelbésore dhe ka karakter
parésor né njé shogéri demokratike pér shkak té pasojave gé ka né interesat
legjitime té individit.

Parimet gé kané té béné me mbrojtjen e gjygésorit kérkojné gjithashtu
ekzistencén edhe té mekanizmave gé garantojné realizimin efektiv té tyre. Kriteri
I aksesit né gjykaté éshté i pérmbushur né gofté se vendimet e autoriteteve
administrative i nénshtrohen kontrollit té organit gjygésor té pajisur me
juridiksion té ploté.

Pérséri lidhur me legjitimimin, por né kété rast duke iu referuar mohimit té drejtés
pér té paragitur padi pér shkak té tejkalimit té afatit, GJK ka theksuar se “e drejta
e aksesit nénkupton jo vetém ¢¢ drejtén e individit pér t’iu drejtuar gjykatés, por
edhe detyrimin e shtetit gé t’ia garantojé atij kété mundési...**

10 Vendimet e Gjykatés Kushtetuese nr.5/2009; nr.15/2003; nr.9/2003; nr.17/2005.
1 Vendim i Gjykatés Kushtetuese nr.8/2008.

Né rast se mohohet njé e drejté e tillé, procesi konsiderohet jo i rregullt, sepse
aksesi né gjykaté éshté, para sé gjithash, njé kusht kryesor pér té realizuar
mbrojtjen e té drejtave té tjera. Shteti i sé drejtés nuk mund té konceptohet pa u
njohur individéve té€ drejtén dhe mundésiné pér t’iu drejtuar gjykatés.

...GJEDNJ shprehet se e drejta e aksesit né gjykaté duhet té jeté njé e drejté
efektive dhe jo formale. GJEDNJ duke marré né shgyrtim barrierat financiare
pér t’iu drejtuar gjykatés ... pércaktoi se kéto barriera duhet té analizohen
rast pas rasti, né pérputhje me mundésité reale gé ka paditési dhe jo té
merret né shqyrtim njé mundési abstrakte pér té paguar nga ana e personit
gé kérkon té véré né lévizje gjykatén...'?

Ndérhyrja gé kufizon té drejtat e shtetasve, né asnjé rast, nuk mund té cenojé
thelbin e sé drejtés dhe duhet té jeté né pérputhje té ploté me situatén gé ka
diktuar hartimin e normés kufizuese. Gjykata ka argumentuar se duhet njé analizé
e kujdesshme nga ana e organit vendimmarrés né lidhje me mjetin e pérdorur pér
té arritur gqéllimin e ligjshém.

Para sé gjithash, mjeti i pérdorur duhet té jeté efikas, né ményré gé té mos kemi
njé cenim a mohim té té drejtave té individéve pa u arritur realizimi i interesit
publik, né funksion té sé cilit éshté hartuar norma juridike. Mjeti duhet té jeté i
tillé gé té shmangé sa mé shumé té jeté e mundur kufizimet e té drejtave té
individéve né raport me rezultatet qé kérkohen té arrihen. Ky konkretizim i
parimit té proporcionalitetit detyron ligjvénésin gé né ¢do rast té véré né balancé
pérfitimet publike né raport me cenimin e té drejtave té individéve duke pasur si
kufizim logjik dhe juridik té pérfitimeve publike, thelbin e té drejtés sé
individéve.

“...procesi i rregullt ligjor ka si element pérbérés, midis té tjerash, edhe té drejtén
e individit pér t’iu drejtuar gjykatés, e cila nuk pérfshin vetém té drejtén pér té
filluar njé proces, por edhe té drejtén pér té pasur, nga ana e gjykatés, njé zgjidhje
pérfundimtare pér mosmarréveshjen objekt gjykimi, pasi aksesi né gjykaté duhet
té jeté substantiv dhe jo thjesht formal.”

Ky géndrim i GJK ka gené né pérputhje té ploté edhe me praktikén e GJEDNJ, e
cila lidhur specifikisht me karakterin e gjykimit né gjykatat mé té larta té njé
vendi ka konstatuar se vendimet gjygésore gjithmoné ndikojné mbi personat.
Eshté e vérteté gé neni 6/1 i KEDNJ nuk kérkon nga shtetet themelimin e
gjykatés sé apelit ose té Kasacionit. Megjithaté, njé shtet i cili i ka kéto gjykata,
éshté i detyruar té sigurojé se personat gé i drejtohen ligjit do té gézojné pérpara
kétyre gjykatave garancité themelore té parashtruara né nenin 6 t¢ KEDNJ. Né
njé shogéri demokratike né kuptimin e Konventés, e drejta pér njé administrim té

12 Céshtja Albert dhe Le Compte k. Belgjikés, 10 shkurt 1983.

miré té drejtésisé zé njé vend kaq té dallueshém, sa gé asnjé interpretim i ngushté
i nenit 6/1 nuk pérputhet me géllimet dhe objektin e késaj dispozite®s.

Né Kkété linjé, sjellim né vémendje gé né muajin tetor 2021, GJEDNJ ka vendosur
pér rastin e dy kérkuesve, Bara and Kola v.Albania, shtetas shqgiptaré gé jané
ankuar prané kétij institucioni pér kohézgjatjen e procedurave gjygésore né
Shqipéri. Kjo Gjykaté ka vendosur se né kéto raste éshté shkelur e drejta pér
gjykim brenda njé afati té arsyeshém.*

Duke mos shpérfillur vonesén e kuptueshme gé rrjedh nga reformat e thella té
sistemit té drejtésisé dhe procesi i vettingut, Gjykata ripohoi se shtetet kishin njé
detyrim té pérgjithshém pér té organizuar sistemet e tyre ligjore né ményré
gé té siguronin pérputhjen me kérkesat e nenit 6 paragrafi 1 té¢ Konventés,
duke pérfshiré até té njé gjykimi té drejté brenda njé afati té arsyeshém.

Sé fundmi, ndonése nuk i takonte Gjykatés té vendoste pér interpretimin e duhur
té ligjit té brendshém, ajo konsideroi se gasja e Gjykatés sé Larté né céshtjen e
aplikantit té paré pér té mosllogaritur efektet e reformave té vazhdueshme té
sektorit té drejtésise né funksionimin e tij né shtrirjen e pérgjithshme té
procedurave, né kéto rrethana, nuk do té ishin né pérputhje me jurisprudencén e
saj sipas nenit 6 paragrafi 1 mbi kérkesén e “afatit sé arsyeshém”, pasi mund té
zhvendoste tek palét ndérgjygése individuale barrén e ploté té ¢do vonese té
shkaktuar nga reformat né sektorin e drejtésisé.

Pérvec¢ késaj, u konstatua se mjeti i ri juridik sipas Kodit té Procedurés Civile, i
miratuar né vitin 2017, nuk kishte ndihmuar né pérshpejtimin e gjykimeve, duke
mos i Iéné ankuesit té paré asnjé mjet juridik né dispozicion pér t'u marré me
shkeljen e té drejtave té tij sipas nenit 6 paragrafi 1. Megjithaté, Gjykata deklaroi
se mjeti i ri juridik éshté né parim i pajtueshém me nenin 13 dhe pér kété arsye,
duhet té shterret pérpara se té paragiten ankesa té ngjashme né Gjykaté.

Késhtu, sa mé sipér, né rastin e zbatimit té reformés né drejtési né vendin toné
prej disa vitesh tashmé, jané konstatuar vakanca té theksuara té gjyqtaréve né
gjykata té niveleve té ndryshme. Njékohésisht kjo ka passjellé zvarritje té
gjykimeve té shtetasve, rrjedhimisht cenim té parimit pér njé proces té rregullt
ligjor, vecanérisht até gé lidhet me gjykimin e ¢éshtjes brenda njé afati té
arsyeshém. Mendojmé se miratimi i propozimit té hartés gjyqésore i cili redukton
dukshém gjykatat, mund té rezultojé njé reformé gé do té kufizojé edhe mé shumé
té drejtén e qytetaréve lidhur me afatin e arsyeshém té gjykimit té ¢éshtjeve.
Referuar raportit té fundit t& Komisionit Evropian pér Shqipériné, kohézgjatja
mesatare pér njé céshtje né nivelin e apelit éshté 998 dité pér ¢éshtjet penale (ose
rreth 3 vjet), dhe 1742 dité pér ¢éshtjet civile (rreth 5 vjet).?®

13 Céshtjet Delcourt k. Belgjikés, 17 janar 1970; Société Anonyme Sotiris dhe Nikos Koutras Attee k.
Greqisé, 16 néntor 2001; Brualla Gémez de la Torre k. Spanjés, 19 dhjetor 1997, Saez Maeso k. Spanjés,
9 néntor 2004.

14 Bara and Kola v. Albania - 43391/18 and 17766/19 , Judgment 12.10.2021

15 par mg tepér, shih linkun:

Nisur nga shgetésimet qé avokatét ngrené né ményré té vazhdueshme né media
pér vonesat e gjykimit né apel, éshté e réndésishme té ndérmerret njé analizé e
kujdesshme statistikore dhe cilésore e c¢éshtjeve gé jané né proces gjykimi ose
listé pritje deri né fund té kétij viti, pér té ri-vlerésuar impaktin e té gjithé késaj
situate né té drejtén pér akses né drejtési dhe drejtésiné pa vonesa. Kjo do té
kérkonte njé bashképunim té miré-koordinuar midis institucioneve té sistemit té
drejtésisé pér té vlerésuar ményrat alternative qé mund té zhbllokojné disi kété
situaté, té cilat jo detyrimisht mund té sjellin ndryshime né legjislacion.®

Po ashtu, rritja e distancés pér té vijuar gjykimet né shkallén e paré dhe té dyté té
gjykimit sipas hartés sé re, do té ndikojé dukshém né véshtirésité qé do t’'u
paragiten gytetaréve pér té ndjekur proceset gjygésore dhe njékohésisht rritjen e
shpenzimeve. Vakancat e gjyqgtaréve reflektojné problematikén mé té madhe né
funksionimin normal té gjykatave. Kjo situaté sjell pamundési pér respektimin e
afateve té arsyeshme né gjykimin e c¢éshtjeve, duke Kkrijuar vonesa té
konsiderueshme né dhénien e drejtésisé.

Né vlerésimin toné, procesi i nisur pér hartén gjygésore duhet té kryhet me
transparencé, si dhe duke marré parasysh konsultimet e realizuara me palét bazuar
né parimet e mirépércaktuara ligjore. Eshté thelbésore t& merren parasysh
sugjerimet e dhéna nga té gjitha palét, gytetarét, grupet e interesit, institucionet e
pavarura dhe organizatat jofitimprurése, duke reflektuar dhe gjetur zgjidhjen mé
optimale. Cmojmé se harta e re gjygésore duhet té marré né konsideraté dhe
adresojé nevojat e qytetaréve, né ményré specifike té kategorive vulnerabél,
shtetasit e privuar nga liria etj, pér té garantuar aksesin e tyre né drejtési dhe né
respektim té sé drejtés pér njé proces té rregullt ligjor.

Theksojmé se mbyllja e gjykatave té shkallés sé paré dhe sidomos atyre té apelit,
duke 1&né vetém njé té tillé né shkallé vendi, do té ndikojé né uljen e métejshme
té besimit té gqytetaréve shqiptaré né sistemin e drejtésisé, né vecanti né gytetet ku
ato do té mbyllen, ndérkohé gé duhet pérmendur se besimi te veté reforma né
drejtési ka pésuar rénie vit pas viti, pér shkak té hapave tepér té ngadalté me té
cilét ajo po ecén, edhe pse po pérmbyllet viti i gjashté i miratimit t¢ Reformés né
Drejtési.

Referuar Barometrit Ballkanik, sondazhit vjetor mbi vlerésimet e gjykimet gé
kané gytetarét e Ballkanit Peréndimor, shgetésimet kryesore té shtetasve shqiptaré
jané pasiguria dhe pamundésia socialo-ekonomike. Pakénagésité e tyre me jetén
rané ndjeshém gjaté vitit 2020, ndérsa niveli i pesimizmit pér té ardhmen u rrit né
rekorde.’

https://ec.europa.eu/neighbourhood-enlargement/albania-report-2021 en

18https://ahc.org.al/wp-content/uploads/2022/05/Opinion_Raporti-vjetor-i-KLGJ-2021_-Komiteti-i-
Helsinkit.pdf
17 https://www.rcc.int/balkanbarometer/publications/1/

Pér gjithé sa parashtruam mé lart, né mbéshtetje té pikés 3, té nenit 63, té
Kushtetutés sé Republikés sé Shqipérisé ku pércaktohet: “Avokati i Popullit ka té
drejté té béjé rekomandime dhe té propozojémasa kur konstaton shkelje té té
drejtave dhe té lirive nga administrata publike”, si dhe né ligjin nr.8454, daté
04.02.1999 “Pér Avokatin e Popullit”, t€ ndryshuar, neni 21/b né té€ cilin
parashikohet: “Avokati i Popullit paraqget rekomandime pér marrje masash pér
vénien né vend té sé drejtés sé shkelur tek organi administrativ qé ka shkaktuar
shkeljen”:

REKOMANDOJME:

- Rishikimin e propozimit té hartés sé re gjygésore, duke garantuar aksesin
né drejtési té qytetaréve si né gjykatat e shkallés sé paré (té juridiksionit té
pérgjithshém dhe atyre administrative), por né vecanti pér gjykatat e apelit.

- Marrjen e masave pér miratimin e njé harte gjygésore, e cila té pérputhet
me shtrirjen e gjykatave, sipas shpérndarjes gjeografike né territor, si dhe
né mbéshtetje dhe zbatim té ploté té delegimit nga nenet 14 dhe 15 té ligjit
nr.98/2016 “Pér organizimin e pushtetit gjygésor né Republikén e
Shqipéris€” .

Pér géndrimin gé do té mbani dhe masat gé do merrni né zbatim té Kkétij
rekomandimi, na vini né dijeni brenda afatit ligjor 30 ditor, té parashikuar né
nenin 22 t& ligjit nr.8454 daté 04.02.1999 “Pér Avokatin e Popullit”, t€ ndryshuar.

Duke besuar né mirékuptimin dhe bashképunimin tuaj,

AVOKATI | POPULLIT

Erinda BALLANCA

